
[᭔᭔ 44B]

᭔᭔

ᬦ᭄ᬓᬳᬸᬧᬄ᭞ᬩᬦ᭄ᬧᬗᬸᬲᬾᬳᬦᬓᬾᬢ᭄ᬯᬫᬕᭂᬦ᭄ᬤᬶᬂ᭞ᬗᭂᬦ᭄ᬤᬶᬗᬂᬦᬾᬦᬾᬓᬳᭂᬫ᭄ᬧᬸ᭞ᬳᬦᬓᬾᬭᬭᬾᬧᬸᬦᬶᬓᬵ᭞ᬢᬸᬩᬤᬄᬲᬦ᭄ᬳᬬᬕᭀᬬᭀᬕ᭄ᬮᬶᬦ᭄ᬢᬂᬍᬫᬸᬄ᭞ᬗᬶᬕᭂᬮ᭄

ᬲᬫ᭄ᬩᬶᬮ᭄ᬫᬓᬵᬳᬗᬦ᭄᭞ᬧᬥᬤᭂᬫᭂᬦᬾᬫᬩᬮᬶᬄ᭟ᬚᬦᬶᬲᬸᬩᬓᬧᬶᬋᬗᬦ᭄᭞ᬳᬦ᭄ᬢᬸᬓ᭄ᬳᬶᬤᬧᬸᬢ᭄ᬭᬶᬓᬸᬲᬸᬫᬤᬾᬯᬶ᭞ᬯᬶᬭᬾᬄᬧᬗᭂᬫ᭄ᬩᬦᬾᬫᬢᬸᬃ᭞ᬗᬢᬸᬭᬶᬦ᭄ᬳᬶᬤᬳᬦᬓ᭄ᬢ᭄ᬯ᭞

ᬗᬮᬮᬯᬂᬗᭂᬜᬂᬳᬦᬓ᭄ᬘ᭄ᬭᬶᬓ᭄ᬜᬮᬸᬓ᭄ᬲᬸᬓ᭄᭞ᬳᬦᬓᬾᬢ᭄ᬯᬗᭂᬦ᭄ᬤᬶᬗᬂ᭞ᬳᬦᬓᬾᬘ᭄ᬭᬶᬓ᭄ᬗᬶᬕᭂᬮᬶᬦ᭄᭟ᬢ᭄ᬯᬦ᭄ᬧᬸᬢ᭄ᬭᬶᬭᬭᬶᬲ᭄ᬫᬗᬸᬘᬧ᭄᭞ᬓᭂᬫᬵᬢᬸᬦ᭄ᬤᬾᬦ᭄ᬗᬮᬶᬄᬳᬧᬗᬫᬳᬶ᭞ᬕᬕᬾ

ᬲᭀᬦᬦᬾᬓᬳᬸᬢᬸᬲ᭄᭞ᬕᭂᬮᬶᬲ᭄ᬢᬸᬮᬓ᭄ᬫᬲᬋᬗᬦ᭄᭞ᬦᬓᬾᬢ᭄ᬯᬦᬾᬲᬫ᭄ᬧᬸᬦ᭄ᬓᬮᬶᬦ᭄ᬢᬂᬕᬸᬕᬸᬄ᭞ᬩᬸᬗ᭄ᬓᬸᬢ᭄ᬫᬕ᭄ᬭᬾᬕᭀᬢᬦ᭄ᬗᭂᬜᬂᬳᬦᬓ᭄ᬘᭂᬭᬶᬓ᭄ᬫᬸᬗᬶᬮ᭄ᬕᬢᬶ᭟ᬳᬦᬓᬾᬢᬸ

[᭔᭕ 45A]

᭔᭕

ᬯᬫᬦᭂᬕᬓ᭄᭞ᬗᬸᬦ᭄ᬢᬸᬓ᭄ᬫᭂᬧᭂᬲ᭄ᬲᬫ᭄ᬩᬶᬮ᭄ᬗᬩᬶᬦ᭄ᬳᬦᬓ᭄ᬘ᭄ᬭᬶᬓ᭄᭞ᬭᬭᬶᬲ᭄ᬗᬸᬘᬧ᭄ᬢ᭄ᬯᬦ᭄ᬕᬮᬸᬄ᭞ᬳ᭄ᬦᬄᬓᬾᬚᬦᬶᬳᬶᬕᭂᬮᬂ᭞ᬭᬚᬳᬶᬦ᭄ᬤ᭄ᬭᬩᬸᬫᬬᬍᬫᭂᬢ᭄ᬓᬦ᭄ᬢᬸ᭞ᬤᬶᬧᬩᬶᬦᬦ᭄ᬳᬦᬓᬾᬢ᭄ᬯ᭞

ᬩᬸᬫᬭᬜᬶᬗᬓ᭄ᬢ᭄ᬯᬦ᭄ᬧᬸᬢ᭄ᬭᬶ᭟ᬳᬶᬦᬂᬧᬗᭂᬫ᭄ᬩᬦ᭄ᬫᬓᭂᬚᬂ᭞ᬫᬢᬩ᭄ᬢᬩᬦ᭄ᬫᬤᬍᬫ᭄ᬳᬦᬓᬾᬘ᭄ᬭᬶᬓ᭄᭞ᬍᬫᭂᬢ᭄ᬮᬾᬢᬾᬢᬦ᭄ᬧᬩᬬᬸ᭞ᬢ᭄ᬯᬦ᭄ᬧᬸᬢ᭄ᬭᬶᬭᬭᬶᬲ᭄ᬗᬸᬘᬧ᭄᭞ᬬᬾᬦ᭄ᬓᬦᬧᬵᬳᬦ

ᬓᬾᬘ᭄ᬭᬶᬓ᭄ᬗᬮᬶᬫᬸᬄ᭞ᬦᬓᬾᬢ᭄ᬯᬫᬢᬸᬃᬩᬦ᭄ᬩᬦ᭄᭞ᬘᬸᬘᬸᬦ᭄ᬢᬶᬢ᭄ᬬᬗᬾᬧᬸᬦᬶᬓᬶ᭟ᬫᬸᬮᬫᬤ᭄ᬭᬸᬯᬾᬭᬭᬓ᭄ᬱᬦ᭄᭞ᬲᭂᬗ᭄ᬓᬢᭀᬦᬾᬤᬤᬓ᭄ᬤᬤᬓᬦ᭄ᬗ᭄ᬭᬯᬸᬳᬶᬦ᭄᭞ᬲᬲᬸᬓᬢ᭄ᬳᬶᬧᬸ

ᬦᬾᬳᬸᬩᬸᬄ᭞ᬳᬯᬦᬦ᭄ᬢᬶᬢ᭄ᬬᬂᬫᬗᬚᬓ᭄᭞ᬫᬾᬫᬾᬦ᭄ᬳᬶᬧᬸᬦ᭄ᬭᬾᬄᬲᬫ᭄ᬧᬸᬦ᭄ᬧᬤᭂᬫ᭄ᬤᬾᬯᬵᬕᬸᬂ᭞ᬢ᭄ᬯᬦ᭄ᬧᬸᬢ᭄ᬭᬶᬫᬮᬶᬄᬗᬸᬘᬧ᭄᭞ᬳᬶᬦ᭄ᬤᬬᬂᬧᬳᭂᬓᬂᬫᬳᬶ᭟ᬳᬦᬓᬾᬘ᭄ᬭᬶᬓ᭄ᬓᬚᭂᬫ

